
中考必背古诗词

1. 闻王昌龄左迁标遥有此寄

李白

杨花落尽子规啼，

闻道龙标过五溪。

我寄愁心与明月，

随风直到夜郎西。

2. 夜雨寄北  李商隐

君问归期未有期，
巴山夜雨涨秋池。 
何当共剪西窗烛，
却话巴山夜雨时。
3. 淮上与友人别  郑谷

杨子江头杨柳春，

杨花愁杀渡江人。

数声风笛离亭晚，

君向潇湘我向秦。
4.卜算子送鲍浩然之浙东

宋·王观

水是眼波横，山是眉峰聚。欲问行人去那边，眉眼盈盈处。  才始送春归，又送君归去。若到江南赶上春，千万和春住。
5. 水槛遣心二首（选一）

杜甫

去郭轩楹敞，无村眺望赊。

澄江下少岸，幽树晚多花。

细雨鱼儿出，微风燕子斜。

城中十万户，此地两三家。

6. 秋  词   刘禹锡

自古逢秋悲寂寥，

我言秋日胜春朝（zhao）.

睛空一鹤排云上，

便引诗情到碧霄。

7. 画眉鸟  宋·欧阳修

百啭千声随意移,

山花红紫树高低.

始知锁向金笼听,

不及林间自在啼.

8.  浣溪沙  宋·晏殊

一曲新词酒一杯，

去年天气旧亭台。

夕阳西下几时回？

无可奈何花落去。，

似曾相识燕归来。

小园香径独徘徊。
9. 乌衣巷  刘禹锡

朱雀桥边野草花,

乌衣巷口夕阳斜.

旧时王谢堂前燕,

飞入寻常百姓家.
10. 赤  壁  杜牧

折戟沉沙铁未销,

自将磨洗认前朝.

东风不与周郎便,

铜雀春深锁二乔.

11.  望  岳 杜甫

岱宗夫如何?齐鲁青未了。

造化钟神秀，阴阳割昏晓。

荡胸生层云，决眦入归鸟。

会当凌绝顶，一览众山小。

12.  登飞来峰

宋·王安石

飞来山上千寻塔，

闻说鸡鸣见日升。

不畏浮云遮望眼，

只缘身在最高层。

13. 卜算子 咏梅  陆游
驿外断桥边，寂寞开
无主。已是黄昏独自愁，
更著风和雨。 

无意苦争春，一任群
芳妒。零落成泥辗作尘，
只有香如故。
14. 醉花阴  李清照

薄雾浓云愁永昼,瑞脑消金兽。佳节又重阳，玉枕纱厨，半夜凉初透。 

东篱把酒黄昏后，有暗香盈袖。莫道不消魂，帘卷西风，人比黄花瘦。
15.  临江仙  杨慎

滚滚长江东逝水，浪
花淘尽英雄。是非成败转
头空：青山依旧在，几度
夕阳红。 

白发渔樵江渚上，惯看秋月春风。一壶浊酒喜相逢：古今多少事，都付笑谈中。
16. 别云间  明·夏完淳

三年羁旅客，今日又南冠。

无限河山泪，谁言天地宽。

已知泉路近，欲别故乡难。

毅魄归来日，灵旗空际看。

17. 逢入京使  岑参

故国东望路漫漫，

双袖龙钟泪不干。

马上相逢无纸笔，

凭君传语报平安。
18. 长相思  唐.白居易
汴水流,泗水流,流到瓜洲古渡头，吴山点点愁。  思悠悠,恨悠悠，恨到归时方始休。月明人倚楼。

19.商山早行  温庭筠    唐
晨起动征铎，客行悲故乡。鸡声茅店月，人迹板桥霜。槲叶落山路，枳花照驿墙。因思杜陵梦，凫雁满回塘。
20. 鲁山山行  梅尧臣
 适与野情惬，千山高复低。          好峰随处改，幽径独行迷。霜落熊升树，林空鹿饮溪。人家在何许？云外一声鸡。
21. 无 题  李商隐

相见时难别亦难，

东风无力百花残。

春蚕到死丝方尽，

蜡炬成灰泪始干。

晓镜但愁云鬓改，

夜呤应觉月光寒。

蓬山此去无多路，

青鸟殷勤为探看。

22. 迢迢牵牛星
迢迢牵牛星，皎皎河汉女。
纤纤擢素手，札札弄机杼。 
终日不成章，泣涕零如雨。 
河汉清且浅，相去复几许？ 
盈盈一水间，脉脉不得语。
23. 题破山寺后禅院
常建
清晨入古寺，初日照高林。
曲径通幽处，禅房花木深。
山光悦鸟性，潭影空人心。
万籁此俱寂，但余钟磬音。
24. 望江南  温庭筠
    梳洗罢，独倚望江楼。过尽千帆皆不是，斜晖脉
脉水悠悠。肠断白苹洲。
25. 游山西村  陆游

莫笑农家腊酒浑，

丰年留客足鸡豚。

山重水复疑无路，

柳暗花明又一村。

箫鼓追随春社近，

衣冠简朴古风存。

从今若许闲乘月，

拄杖无时夜叩门。

26. 浣溪沙  宋·苏轼
游蕲水清泉寺，寺临兰溪，溪水西流。

山下兰芽短浸溪，
松间沙路净无泥。

潇潇暮雨子规啼。

谁道人生无再少？

门前流水尚能西，

休将白发唱黄鸡。

27. 南园  唐·李贺

男儿何不带吴钩，

收取关山五十州！

请君暂上凌烟阁，

若个书生万户侯！

28. 对酒  清末·秋瑾

不惜千金买宝刀，

貂裘换洒也堪豪。

一腔热血勤珍重，

洒去犹能化碧涛。

29.从军行  杨炯
烽火照西京，心中自不平。

牙璋辞凤阙，铁骑绕龙城。

雪暗凋旗画，风多杂鼓声。

宁为百夫长，胜作一书生。

30.  次北固山下 唐·王湾
客路青山外，行舟绿水前。

潮平两岸阔，风正一帆悬。

海日生残夜，江春入旧年。

乡书何处达，归雁洛阳边。

31. 武陵春  李清照

风住尘香花已尽，

日晚倦梳头。

物是人非事事休，

欲语泪先流。

闻说双溪春尚好，

也拟泛轻舟，

只恐双溪舴艋舟，

载不动许多愁。

32.龟虽寿  曹操
神龟虽寿，犹有竟时。 
螣蛇乘雾，终为土灰。 
老骥伏枥，志在千里。 
烈士暮年，壮心不已。 
盈缩之期，不但在天； 
养怡之福，可得永年。 
幸甚至哉，歌以咏志。
33.汉江临眺  王维
楚塞三湘接，荆门九派通。
江流天地外，山色有无中。
郡邑浮前浦，波澜动远空。
襄阳好风日，留醉与山翁。
34. 蜀相  杜甫

丞相祠堂何处寻？
锦官城外柏森森。

映阶碧草自春色，

隔叶黄鹂空好音。

三顾频烦天下计，

两朝开济老臣心。

出师来捷身先死，

长使英雄泪满襟。
35. 书  愤  陆游

早岁那知世事艰，

中原北望气如山。

楼船夜雪瓜洲渡，

铁马秋风大散关。

塞上长城空自许，

镜中衰鬓已先斑。

出师一表真名世，

千载谁堪伯仲间。

36. 行路难  李白
金樽清酒斗十千，

玉盘珍馐直万钱。

停杯投箸不能食，

拔剑四顾心茫然。

欲渡黄河冰塞川，

将登太行雪暗天。

闲来垂钓坐溪上，

忽复乘舟梦日边。

行路难，行路难，

多歧路，今安在。

长风破浪会有时，

直挂云帆济沧海。
37.左迁至蓝关示侄孙湘

韩愈
一封朝奏九重天，
夕贬潮州路八千。
欲为圣明除弊事，
肯将衰朽惜残年！
云横秦岭家何在？
雪拥蓝关马不前。
知汝远来应有意，
好收吾骨瘴江边
38. 卜算子  李之仪（宋）
我住长江头，

君住长江尾。

日日思君不见君，

共饮长江水。

此水几时休？

此恨何时已？

只愿君心似我心，

定不负相思意。
39. 望月怀远  张九龄
海上生明月,天涯共此时。

情人怨遥夜，竟夕起相思。
灭烛怜光满,披衣觉露滋。

不堪盈手赠，还寝梦佳期。

